
GOUVÈNÈ CUOMO ANONSE GENERAL MILLS AP ENVESTI 25 MILYON DOLA POU 

DEVLOPE OGMANTE PWODIKSYON SEREYAL EPI KENBE 417 DJÒB NAN BUFFALO  
Pi Gwo Izin Sereyal Peyi a, General Mills Ajoute De Nouvo Pwodui nan Western 

New York 

 
Gouvènè Andrew M. Cuomo te anonse jodi a ke General Mills ap ogmante pwodiksyon 
sereyal li nan Buffalo k ap pèmèt konpayi an kenbe 417 djòb a tan konplè. Pwojè 25 
milyon dola a genyen ladan l, acha nouvo ekipman anbalaj, mizajou sistèm engredyan 
epi nouvo pwodiksyon pwodwi sereyal Corn Chex ak Honey Nut Chex nan izin Buffalo 
a. 
 
Gouvènè Cuomo te di: “General Mills se yon enstitisyon Buffalo ki genyen moulen sou 
plas depi plis pase yon syèk. Administrasyon sa angaje pou pwoteje djòb ki byen peye 
yo atravè eta a e nou fyè pou sipòte gran biznis sa nan Western New York.” 
 
Administratè Izin General Mills Buffalo a, Allen Brown te afime: “Nan izin Buffalo a, 
nou kwè ke nou genyen meyè anplwaye k ap fè meyè sereyal la. Nou fyè pou n 
ogmante pòtfèy pwodwi nou yo isit la nan Buffalo e nou pa ka tann pou n kontinye fè 
manje ke moun renmen.” 
 
General Mills ap devlope pwodiksyon Chex cereal nan Buffalo lè l ajoute de nouvo liy 
pwodwi ak sipò Eta New York, ki genyen yon sibvansyon 500,000 dola ki soti nan 
Empire State Development. Enstans Elektrisite New York la (New York Power Authority, 
NYPA) ap bay yon lòt sibvansyon 500,000 dola ki baze sou rekòmandasyon Konsèy 
Administrasyon Alokasyon Elektrisite Western New York la (Western New York Power 
Proceeds Allocation Board). Sibvansyon yo se 5,100 kilowat idwoelektrisite ki pa koute 
chè ak 500 kilowat elektrisite izin nan te resevwa nan men Enstans Elektrisite a atravè 
pwogram ReCharge NY la pou kore konsèvasyon plis pase 400 djòb nan izin Buffalo a. 
 
PDG ak Delege Empire State Development lan, Howard Zemsky te di: “Sant 
Cheerios nan lè a toupre bò lanmè Buffalo a te toujou yon sous fyète pou rezidan vil la. 
Chwa General Mills pou devlope operasyon li yo nan Buffalo – ki ajoute nouvo teknoloji 
nan pwodiksyon plis sereyal – ap amelyore avantaj konkiransyèl li epi kenbe prezans 
siksè siyati li.” 
 
Lokal General Mills Buffalo a ki anplwaye 417 ouvriye aktyèlman, pwodwi Lucky 
Charms, Cheerios, e l ap ajoute byento Corn Chex ak Honey Nut Chex nan gam 
sereyal izin nan. Izin nan genyen moulen farin nan Buffalo depi plis pase 110 zan e 



General Mills se izin sereyal ki pi ansyen nan Etazini. Lè konsomatè yo wè yon mak 
‘BU' sou kòd pwodiksyon yon bwat sereyal, yo konnen sereyal la fèt nan Buffalo. Yo 
prevwa pwojè a ap fini nan mwa me 2017. 
 
PDG NYPA Gil C. Quiniones te di: “Gouvènè Cuomo te kreye pwogram Western New 
York power proceeds (revni elektrisite Western New York) la pou ede nan rekiperasyon 
ekonomi Buffalo-Niagara ki te djanm epi byen fèt. Anons sa pa General Mills, se prèv ke 
pwogram nan ap reyalize objektif Gouvènè a, lè l pèmèt operasyon yon konpayi 
miltinasyonal nan New York rete epi devlope nan eta a.” 
 
Manm Kongrè Brian Higgins te di: “General Mills enkòpore nan idantite Buffalo. 
Jenerasyon Moun Western New York yo santi yon sansasyon koneksyon ak fyète lè yo 
wè gran faktori ki chita sou wout Larivyè Buffalo a, k ap voye lodè avwan cho ki ranpli lè 
a oubyen lè y ap ranpli bòl sereyal yo pandan yo konnen se isit la nan Buffalo li fèt. Nou 
frisone pou n wè envestisman ak kwasans kontini yo.” 
 
Manm Asanble Sean Ryan te di: “Izin General Mills lan nan Buffalo te ede ranpli bòl 
sereyal nan tout Etazini ak Kanada depi 1941. Anons jodi a ki soti nan General Mills la 
montre angajman kontini yo nan ekonomi Buffalo ak Western New York, ki te dire plis 
pase 75 an pou kounye a. Mwen remèsye General Mills ak Gouvènè Cuomo paske yo 
garanti gran envestisman sa.” 
 
Kad Egzekitif Konte Erie, Mark Poloncarz te di: “General Mills te yon pilye nan 
ekonomi kominote Konte Erie a pandan plis pase yon syèk e li gen yon repitasyon 
entènasyonal antanke yon pwodiktè sereyal ak ble dekalite. Nouvo pwojè pasyonan sa 
pwouve gwo reyalizasyon sa, pwoteje djòb lokal yo epi asire ke zòn anba lavil nou an 
kontinye gen sant Cheerios pandan anpil tan k ap vini.” 
 
Majistra Vil Buffalo, Byron Brown te di: “Buffalo fyè pou l se peyi natal sereyal 
Cheerios, Lucky Charms, e kounye Chex. Mwen toujou konsantre pou garanti djòb ki 
byen peye pou rezidan Buffalo yo epi kenbe bon travay kay anplwayè tankou General 
Mills. Sa se yon nouvèl fantastik pou Buffalo ak Western New York. ”  

